
IGNACIO GÓMEZ PÉREZ, deputado e portavoz provincial do GRUPO SOCIALISTA da 
Deputación de Ourense, en base ó previsto na Lei de Bases Reguladora do Réxime Local, ó 
artigo 91 e 97, entre outros, do R.O.F. e ó Regulamento da Corporación presenta unha 
MOCIÓN PARA DEPURAR RESPONSABILIDADES MOLA NEFASTA XESTIÓN DOS 
FONDOS EUROPEOS NA DEPUTACIÓN DE OURENSE E NO INORDE, que espera sexa 
incluída na sesión plenaria en base á seguinte: 

 

EXPOSICIÓN DE MOTIVOS 

 
E longa e coñecida a laboura do Grupo Socialista da Deputación de Ourense na investigación 
da xestión dos fondos europeos por parte da Deputación de Ourense e do INORDE. 
 
Primeiro cos proxectos DAREDO e DEPUTRANS (que a día de hoxe fóronlle remitidos por este 
grupo ó Xulgado), logo cos proxectos ESTACIONES e ESTACIONES VIVAS, que vai case 
para unha década da súa posta en marcha e aínda está sen rematar a día de hoxe e cuns usos 
inapropiados, e máis tarde cos proxectos PEDECE, VIA NOVA, SONS E ACORDES, 
PROFOREST E ILUMINA LIMA. 
 
Foi proposta polo Grupo Socialista a creación dunha comisión de investigación sobre os 
proxectos DAREDO e DEPUTRANS que nun primeiro momento foi rexeitada polo PP alegando 
que non había nada que investigar. Cando se descubre que a OLAF e o Ministeriode Hacienda 
obrigar a que se reintegren máis de 10 millóns de euros, o presidente da Deputación sae coa 
ocurrencia de crear a devandita comisión, cando xa estaba todo investigado. Pero, sen 
embargo non acude con esta documentación ó xulgado para esclarecer os feitos, e ten que 
acudir o Grupo Socialista. 
 
Máis tarde, este grupo tiña indicios de que había que descertificar 1,3 millóns de euros doutros 
cinco proxectos europeos xestionados polo INORDE e solicita a creación dunha comisión de 
investigación ó respecto. Esta  foi rexeitada polo Grupo Popular porque alegaron que non había 
nada que investigar e que non había novidades ó respecto. Agora podemos ver que mentían 
sobre este tema e que xa foran obrigados a descertificar máis dun millón de euros. 
 
Tamén temos grandes sospeitas, e seguramente haxa novidades ó respecto sobre a nefasta 
xestión dos proxectos ESTACIONES E ESTACIONES VIVAS, que seguramente salian á luz 
dentro de pouco tempo. 
 
O que si que está claro é que o Grupo Popular e o Presidente da Deputación non fan máis que 
poñer atrancos á labor de fiscalización deste Grupo Socialista, e para elo non respostan 
correctamente a moitas das peticións que realizamos sobre estes proxectos. Así mesmo, non 
dan acceso a eles máis que a conta gotas sabendo dos problemas que esto supón para ós/ás 
deputados que fan oposición e que non poden dispoñer de días para acceder á 
documentación. 
 
Con estes datos, o que podemos desprender deles, é que tanto o xerente como o ex-
presidente do INORDE coa súa nefasta xestión á fronte deste organismo respecto ós fondos 
europeos, fixeron que as e os ourensanos tiveramos que pagar cos nosos impostos 1,3 millóns 
de euros para pagar facturas de bens superfluos que non foron subvencionables polo FEDER, 
sirva como exemplo o pago dun barco de regatas, o pago dun coche para correr rallies por 
España adiante, o pago da compra de cabalos, etc 
 
Polo anteriormente exposto, o Grupo Provincial Socialista somete a consideración do Pleno a 
seguinte  

PROPOSTA DE ACORDO: 

 Propor a destitución do xerente do INORDE ó fronte do mesmo. 

 Esixir a demisión como deputado provincial do ex-presidente do INORDE 

 

 
 

 

 

En Ourense a 22 de xaneiro de 2014  
 
 
 
 

Asdo.: Ignacio Gómez Pérez 

 
 
 
 
 
 
 
 
 
 
 
 
 
 
-SR. PRESIDENTE DA DEPUTACIÓN PROVINCIAL DE OURENSE 
 


